საქართველოს საგარეო საქმეთა მინისტრის მოადგილეს
ბატონ ვახტანგ მახარობლიშვილს



ბატონო ვახტანგ,

 საქართველოს პარლამენტის ჯანმრთელობის დაცვისა და სოციალურ საკითხთა კომიტეტი აქტიურად მუშაობს ფსიქიკური ჯანმრთელობის რეფორმაზე, განსაკუთრებით დეინსტიტუციონალიზაციის მიმართულებით. ამ ეტაპზე საქართველოსათვის მნიშვნელოვანია იტალიის გამოცდილების გაზიარება.
როგორც ირკვევა, 21-23 ივნისს ქ. ტრიესტეში ტარდება კონფერენცია „დემოკრატია და საზოგადოების ფსიქიკური ჯანმრთელობის დაცვა", რომელიც ეძღვნება იტალიაში ფ/ჯ სექტორში ჩატარებულ დეისტიტუციონალიზაციის რეფორმას, რომელიც სწორედ ქ. ტრიესტეში დაიწყო და მსოფლიოში „ტრიესტეს ექსპერიმენტით“ გახდა ცნობილი. კონფერენცია ფ/ჯ პოლიტიკასა და მასთან დაკავშირებულ  ინტერვენციულ ღონისძიებებს განიხილავს. 
აქედან გამომდინარე, მიღებულ იქნა გადაწყვეტილება საქართველოს დელეგაცია 18-24 ივნისს ეწვიოს იტალიას, რათა ადგილზე გაეცნოს არსებულ გამოცდილებას, დეტალურად შეისწავლოს თუ  როგორ შესძლო ქვეყანამ ფსიქიკური ჯანდაცვის სისტემის რეფორმირება, რა გამოწვევებმა ან/და რისკებმა იჩინა თავი ქვეყანაში რეფორმის მიმდინარეობისას და ა.შ.
ქართული დელეგაციისათვის მნიშვნელოვანია ვიზიტის ფარგლებში შეხვედრების გამართვა (19-20 ივნისს) იტალიის პარლამენტის ჯანმრთელობის დაცვის საპარლამენტო კომიტეტისა და ჯანდაცვის სამინისტროს მაღალი რანგის პირებთან, ხოლო 21-23 ივნისს დელეგაცია დაესწრება ქ. ტრიესტეში დაგემილ კონფერენციას.
საქართველოს დელეგაციის შემადგენლობაში წარმოდგენილი იქნებიან: 
1. აკაკი ზოიძე - ჯანმრთელობის დაცვისა და სოციალურ საკითხთა კომიტეტის თავმჯდომარე, დელეგაციის ხელმძღვანელი;
2. დიმიტრი ხუნდაძე - ჯანმრთელობის დაცვისა და სოციალურ საკითხთა კომიტეტის თავმჯდომარის პირველი მოადგილე;
3. ლევან კობერიძე - ჯანმრთელობის დაცვისა და სოციალურ საკითხთა კომიტეტის თავმჯდომარის მოადგილე;
4. ელენე ჟორჟოლაძე - ჯანმრთელობის დაცვისა და სოციალურ საკითხთა კომიტეტის მთავარი სპეციალისტი, კომიტეტის აპარატის ფ/ჯ საკითხებზე პასუხისმგებელი პირი;
5. მაია ლაგვილავა - შრომის, ჯანმრთელობისა და სოციალური დაცვის მინისტრის მოადგილე.
6. ქეთევან ხუციშვილი - ფონდი „ღია საზოგადოება საქართველოს“ აღმასრულებელი დირექტორი;
7. ირმა ხაბაზი - ფონდი „ღია საზოგადოება საქართველოს“ პროგრამების ხელმძღვანელი;

გთხოვთ, იტალიაში საქართველოს საელჩოს მეშვეობით, გაგვიწიოთ  დახმარება აღნიშნული ვიზიტის თაობაზე იტალიის მხარის ინფორმირებასა და ასევე, ვიზიტის ფარგლებში შეხვედრების დაგეგმვასა და  ორგანიზებაში.

